
條目： 

《賢首經》 

內容： 

《佛說賢首經》（14） 秦聖堅譯 

1、摩竭提國清淨法處。為瓶沙王夫人跋陀師利說。 

2、十方十佛土十佛十菩薩名（與華嚴經如來名號品大同） 

3、一法至十法，世人疾得男子（同上經）。 

出處： 

1、摩竭提國清淨法處。為瓶沙王夫人跋陀師利說。 

※參見《佛說賢首經》卷 1 (CBETA, T14, no. 570, p. 943, a11-17)： 

一時，佛在摩竭提國清淨法坐處。爾時，都大會諸菩薩彌勒菩薩等，比丘、比丘尼、

優婆塞、優婆夷，諸天、龍、鬼神、阿須倫共會。佛告舍利弗：「十方佛今日亦大會，

為諸菩薩說經。」 

清淨法坐中，有優婆夷名跋陀師利，即洴沙國王夫人也，叉手白佛言：「願欲聞十方佛

名、菩薩及剎土名。」 

2、十方十佛土十佛十菩薩名（與華嚴經如來名號品大同） 

※參見《佛說賢首經》卷 1  (CBETA, T14, no. 570, p. 943, a17-28)： 

佛言：「善哉！善哉！當為汝說之。東方有佛名入精進，剎名持計樹，菩薩名敬首。南

方有佛名不捨樂精進，剎名世念樹，菩薩名覺首。西方有佛名長精進，剎名蓮華樹，

菩薩名寶首。北方有佛名曰精進，剎名辛已樹，菩薩名施首。東北有佛名哀精進，剎

名青蓮樹，菩薩名功德首。東南有佛名百藍精進，剎名香樹，菩薩名令首。西南有佛

名上精進，剎名寶樹，菩薩名精進首。西北有佛名一度精進，剎名思惟樹，菩薩名善

首。下方有佛名梵精進，剎名水精樹，菩薩名智慧首。」 

3、一法至十法，世人疾得男子（同上經）。 

※參見《佛說賢首經》卷 1  (CBETA, T14, no. 570, p. 943, a28-c18)： 

「跋陀師利聞十方佛名、菩薩及剎土名，踊躍歡喜，前以頭面著地，為佛作禮，白佛

言：「我今雖發阿耨多羅三藐三菩提心，當用何行離母人身？」 



佛言：「善哉！善哉！是佛所問。」 

佛言：「跋陀師利！奉行十事，可得離母人身。有一事行疾得男子，自致阿耨多羅三藐

三菩提。何等一事？以發薩芸若意，作無央數功德，能不忘；是為一事。 

「復有二事，母人疾得男子，自致阿耨多羅三藐三菩提。何等二事？一者、所作如

語，不事天但自歸諸佛；二者、所作不信邪；是為二事。 

「復有三事，母人疾得男子，自致阿耨多羅三藐三菩提。何等為三事？一者、常淨護

身三；二者、淨護口四；三者、淨護意三；是為三事。 

「復有四事，母人疾得男子，自致阿耨多羅三藐三菩提。何等四事？一者、所施與不

諛諂；二者、於戒不諛諂；三者、自守淨；四者、不諛諂聽聞六法；是為四事。 

「復有五事，母人疾得男子，自致阿耨多羅三藐三菩提。何等為五事？一者、以用

法；二者、所作如法；三者、聞法直住；四者、不樂母人身；五者、念作男子；是為

五事。 

「復有六事，母人疾得男子，自致阿耨多羅三藐三菩提。何等為六事？一者、不懈怠

所作而不忘；二者、其心柔軟；三者、質朴；四者、不諛諂；五者、無有態；六者、

所作至誠；是為六事。 

「復有七事，母人疾得男子，自致阿耨多羅三藐三菩提。何等為七？一者、常念佛法

身；二者、常念法得佛慧；三者、常念僧為來屬；四者、常念戒所求淨；五者、常念

施與去諸垢；六者、常念天令菩薩心；七者、常念人欲一切度故；是為七事。 

「復有八事，母人疾得男子，自致阿耨多羅三藐三菩提。何等為八？一者、不以飯食

被服自娛樂；二者、亦不華；三者、亦不香；四者、亦不眾雜香；五者、亦不嬉戲至

觀廬；六者、亦不倡伎；七者、亦不歌舞；八者、但月六齋；是為八事。 

「復有九事，母人疾得男子，自致阿耨多羅三藐三菩提。何等為九？一者、無所斷；

二者、無所著；三者、無我；四者、不念有人；五者、不念有壽；六者、不念有命；

七者、不念所生處；八者、不念無所生處；九者、但離十二因緣；是為九事。 

「復有十事，母人疾得男子，自致阿耨多羅三藐三菩提。何等為十？一者、為有慈於

一切；二者、不貪一切人物；三者、不念他人男子身；四者、不兩舌；五者、不惡

口；六者、不妄言；七者、不綺語；八者、人持伎樂樂之不以為樂；九者、亦不起意

亦無所恨但正住；十者、不興邪因緣福事與人相知；是為十事。」 

條目： 

《婦人遇辜經》 

內容： 



《佛說婦人遇辜經》（14） 秦聖堅譯 

夫為蛇殺。二子溺死，失心。佛化之發大心，得不退轉──律中故事大乘化。 

出處： 

※參見《佛說婦人遇辜經》卷 1  (CBETA, T14, no. 571, p. 944, a9-21)： 

天竺禮俗，婦人臨月，歸父母國。時夫婦乘車載二子，當詣舍衛，中路食息并牧牛。

時有毒蛇，纏繞牛脚，牛遂離圈，其夫取牛，欲得嚴發，見牛為毒蛇所殺，蛇復捨

牛，復纏夫殺。婦遙見之，怖懼戰慄，啼哭呼天，無救護者。 

日遂欲冥，去道不遠，有流河水，水碓有家居，婦迫日冥，懼為賊所劫，棄車將二子

到水畔，留大子著水邊，抱小子渡水。適到水半，狼食其子，子叫呼母，母時還顧見

子，為狼所噉，驚惶怖懼，失抱中子，墮水隨流。母益懊惱，迷惑失志頓躓水中，墮

所懷子。遂便渡水，問道行人：「我家父母，為安隱不？」 

※參見《佛說婦人遇辜經》卷 1 (CBETA, T14, no. 571, p. 944, a25-28)： 

「其母聞之，愁憂怖懼，心迷意惑，不識東西，脫衣裸形，迷惑狂走。道中行人，見

大怪之，謂得邪病，鬼神所嬈乎，或謂愁憂迷惑失志，或有唾賤捨避之走，或有憐傷

愍念哀之。」 

※參見《佛說婦人遇辜經》卷 1 (CBETA, T14, no. 571, p. 944, b5-13)： 

時婦見佛，意即得定，不復愁憂，自視裸形，慚愧伏地。佛呼阿難：「取衣與婦。」即

時受教，則取衣與婦。著衣竟，稽首佛足，却坐一面。佛即說經，為現罪福：「人命無

常，合會有別，生者有死，無生不終，一切本空，自作起滅，展轉五道，譬如車輪，

已解本無，不復起分。」 

婦聞佛言，心開意解，即發無上正真道意，即時得立不退轉地，愁憂除愈，如日無

雲。」 

條目： 

《長者法志妻經》 

內容： 

《佛說長者法志妻經》（14） 附涼錄 

「一切本無，隨心所存。」（945 中） 

長者妻及下使，均發心，轉女成男。授記。 

十善、六度、四等心、四莊嚴瓔珞 



出處： 

「一切本無，隨心所存。」（945 中） 

長者妻及下使，均發心，轉女成男。授記。 

※參見《佛說長者法志妻經》卷 1  (CBETA, T14, no. 572, p. 945, b2-18)： 

佛言：「善哉！善哉！誠如所云，三處如幻化、影響、野馬、水月、芭蕉，俗人不解計

有吾我，便倚三界不能自濟。」女心即解變為男子，踊在虛空下禮佛足。 

佛告女曰：「汝於後世恒沙來劫當得作佛，號無垢王如來、至真、等正覺、明行成為、

善逝、世間解、無上士、道法御、天人師、佛，號天中天，世曰光淨。」 

時來會者諸天人民無央數千，見此變應，皆發無上正真道意。 

時長者妻一切下使，前白佛言：「尊者、卑者本寧異乎？」 

佛言：「一切本無，隨心所存。雖為下使，發心為道可得成佛；既為尊豪，恣心憍慢，

不離惡趣地獄、餓鬼、畜生之中。猶月增減如樹盛衰，一切非常無一可賴，唯道深慧

乃可保常，猶如虛空無進無退。」時諸下使踊躍欣豫發大道意，變為男子得不起忍。 

佛告阿難：「五陰無處，六情無根，十二因緣而無端緒，四大寄因，何所是人？」 

佛說如是，莫不歡喜。」 

十善、六度、四等心、四莊嚴瓔珞 

※參見《佛說長者法志妻經》卷 1 (CBETA, T14, no. 572, p. 945, a8-20) 

佛言：「施行十善義：身不殺盜婬，口不妄言、兩舌、綺語、惡口，意不嫉、恚、癡；

當奉六度：布施、持戒、忍辱、精進、一心、智慧；遵四等心：慈、悲、喜、護，普

弘大哀，自致得三十二相、八十種好。乃為奴客婢使，教以辛苦生死罪福，示語三塗

之患難也，誡以道禁義理之事，勝于撾杖。 

「莊嚴瓔珞有四事。何等為四？一曰、篤信；二曰、戒禁；三曰、三昧；四曰、智

慧；是為四事。菩薩自莊嚴心計大乘，無男無女猶如幻化，畫師所作隨意輒成，曉了

空慧一切本淨，得無名身四無所畏，四事不護獨步三界度脫一切。」 

女聞佛教心開踊躍，即發無上正真道意，立不退轉地。 

條目： 

《差摩婆帝授記經》 

內容： 

《差摩婆帝授記經》（14） 菩提流支譯 



1、差摩婆帝（頻婆娑羅王夫人）說福德樹，佛說福德樹。授記。 

2、彌勒菩薩與佛同行。 

出處： 

1、差摩婆帝（頻婆娑羅王夫人）說福德樹，佛說福德樹。授記。 

※參見《差摩婆帝授記經》卷 1 (CBETA, T14, no. 573, p. 945, c9-p. 946, c9)： 

爾時世尊見王夫人差摩婆帝，一切莊嚴莊嚴身已，為欲利益一切眾生，饒益一切諸眾

生故，知而故問差摩婆帝王夫人言：「差摩婆帝！彼名何樹？汝身今著如是色果，第一

光明端嚴殊妙。」 

時王夫人差摩婆帝，以偈答曰： 

「第一大丈夫，知而故問我，彼樹名何樹，汝著如是果？ 

 彼樹名福德，我於往世種，此果是彼果，我今如是食。 

 又已種彼樹，於正覺聲聞，安住菩提道，求正覺者地。 

 施戒水濕潤，令彼樹增長，彼樹增長已，生此端嚴果。 

 忍辱精進力，能增長彼樹，彼樹增長已，生此無垢果。 

 禪慧開敷花，令彼樹端嚴，我今食此果，如世尊所見。 

 如樹林果等，一切依止山，枝葉等增長，上下皆不動。 

 如是彼大樹，我前世善種，利益諸眾生，為得諸佛法。 

 如是福德樹，我此唯其花，我今且爾食，果猶故在後。 

 第一菩提果，無上佛菩提，捨婦女劣身，後必得彼果。 

 我當得丈夫，眾生中上上，一切法彼岸，一切智遍見。 

 我解脫眾生，一切苦怖畏，一切當歸我，愍一切眾生。」 

爾時，世尊告王夫人差摩婆帝作如是言：「善哉！善哉！差摩婆帝！汝能如是利益多

人，安樂多人，憐愍世間，饒益安樂一切大眾諸天人等。」 

時王夫人差摩婆帝，聞佛讚已，白言世尊：「世尊！此身三十二種大丈夫相、八十種

好，何因緣得十如來力、四無所畏，及四無礙？復有十八不共佛法、大慈大悲、大喜

大捨，如是種種無量無等不可說盡、無數佛法從何而生？」 

時王夫人差摩婆帝如是問已，佛說偈言： 



「我亦復如是，往世種彼樹，為利益眾生，悕求正覺智。 

 修行施戒忍，精進禪和集，復於一切時，恒常習禪慧。 

 於一切眾生，不曾起惡心，常行平等心，今日得成佛。 

 常於愛不愛，善友怨平等，得平等心已，福德樹增長。 

 我此身大樹，攝無量功德，曾為轉輪王，亦作帝釋王， 

 復作大梵王，種種多富樂，不思議佛法，相等今復得。」 

時王夫人差摩婆帝，聞說如是諸功德已，讚言：「善哉！於世尊語極生隨喜。」即向如

來而說偈言： 

「如勝人中勝，如是隨順學，如本學善學，無邊功德海。 

 我今學佛學，諸功德彼岸，當離生死苦，得如是牟尼。 

 我本諸生處，曾修行布施，願彼一切福，得佛無等智。 

 過現諸生處，我護持禁戒，願彼一切福，當得如來智。 

 我修忍精進，三昧般若等，願如是一切，皆成就佛法。 

 我身口意業，所修行諸善，願得大菩提，求佛智功德。 

 我捨婦女體，得勝丈夫身，得丈夫身已，次第得佛身。 

 得勝菩提已，轉無上法輪，與縛生死獄，眾生除解脫。」 

爾時，世尊為王夫人差摩婆帝偈說善哉，而讚之言： 

「善哉！此語說，善哉！心善願，汝當破壞魔，而得成正覺。」 

時王夫人差摩婆帝，既蒙世尊現自授記，聞已歡喜，起勝上心生決定意，多奉世尊佉

陀尼食、蒲闍尼食、娑陀尼食，事事豐足，如是并奉彌勒菩薩摩訶薩食。 

爾時，世尊既食，食已離鉢洗手。既洗手已，為王夫人差摩婆帝復更說法，示已教

已，勸已導已，令歡喜已，與授記言：「差摩婆帝！汝於未來過無量劫當得作佛，號曰

功德寶勝如來、應、正遍知、明行足、善逝、世間解、無上士、調御丈夫、天人師、

佛、世尊。汝佛世界第一清淨，無有惡道苦惱之事，心喜心樂莊嚴殊妙，第一清淨菩

薩住處。如是嚴淨佛之世界，汝當得之。」 

2、彌勒菩薩與佛同行。 

※參見《差摩婆帝授記經》卷 1 (CBETA, T14, no. 573, p. 945, b26-c2)： 

一時，佛住王舍城耆闍崛山中，與大比丘眾二十千人俱。多有諸菩薩，謂彌勒菩薩、



文殊師利等，諸大菩薩眾。 

爾時，世尊於晨朝時著衣持鉢，彌勒菩薩相隨，俱入王舍大城而行乞食，遂爾往到頻

婆娑羅大王宮殿，到已欲入。」 

條目： 

《長者女菴提遮師子吼了義經》》 

內容： 

《佛說長者女菴提遮師子吼了義經》（14） 附梁錄 

1、佛來應供，女在室內，佛賜餘食，偕夫出見佛。 

2、舍利弗與文殊師利，共女人論義。──不生生義不死死義無常常義，常無常義，不

空空不有有義。頗似三論學者之說。 

與舍利弗論男女義。 

出處： 

1、佛來應供，女在室內，佛賜餘食，偕夫出見佛。 

《佛說長者女菴提遮師子吼了義經》卷 1 (CBETA, T14, no. 580, p. 962, c27-p. 963, 

b16)： 

時婆羅門欲設大會，至祇洹所請佛及僧，佛則受其請，婆羅門還家。 

又尅其時，佛與大眾往詣彼村，至婆羅門舍。爾時，長者見佛，歡喜踊躍，不能自

勝，即率諸眷屬來至佛所，各各禮佛，恭敬而住。其婆羅門有一長女，名菴提遮，先

𡣪與人，暫來還家侍省父母。其女容貌端正，其度高遠，用心柔下，其懷豁然，能和

夫妻，侍養親族，事夫如禁，其儀無比，出於群類。 

父母眷屬皆出見佛，唯有此女獨在室內。其女自以生來，父母莫測其所由，故名之菴

提遮。爾時如來，即知長者有一女，在室內未出，知其不出所由。若其出者，利益無

量大眾，及諸天人。 

佛即告長者言：「汝之眷屬出來盡耶？」其婆羅門束手長跪佛前，以此女不出之狀，將

之為恥，默然未答。 

佛則知其意，仍告之言：「中時向至可設供耶！」 

時婆羅門，即承佛教起設供養，大眾及其長者，眷屬中食已訖，唯有此女，未及得

食。 

時如來鉢中故留殘食，遣一化女將此餘食，與彼室內女菴提遮。 



時化女人以偈告曰： 

「此是如來餘，無上勝尊賜，我當承佛教，願仁清淨受。」 

其女菴提遮，即以偈歎曰： 

「嗚呼！大慈悲，知我在室已，今賜一味食，尋仰覩聖旨。」 

復以偈答彼化女曰： 

「我常念所思，大聖之所行，未曾與汝異，何事不清淨？」 

其化女聞菴提遮說偈已，即沒不現。其女菴提遮，以心念誦偈言： 

「我夫今何在？願出見勝尊，願知我心淨，速來得同聞。」 

爾時，菴提遮淨心力故，其夫隨念即至其所。是女菴提遮見其夫已，心生歡喜，以偈

歎曰： 

「嗚呼！大勝尊，今隨濟我願，不辭破小戒，恐當不同聞。」 

其夫見菴提遮說偈言已，即還以偈責曰： 

「嗚呼！汝大癡，不知善自宜，勞聖賜餘食，守戒竟何為？」 

時女菴提遮即隨其夫往詣佛所，各自禮佛及諸大眾，恭敬而立。時女菴提遮，以偈歎

曰： 

「我念大慈悲，救護十方尊，欲設祕密藏，賜我淨餘食。 

 大聖甚難會，世心有所疑，誰可問法者，發眾菩提基？」 

2、舍利弗與文殊師利，共女人論義。──不生生義不死死義無常常義，常無常義，不

空空不有有義。頗似三論學者之說。 

※參見《佛說長者女菴提遮師子吼了義經》卷 1 (CBETA, T14, no. 580, p. 963, c17-p. 

964, b8)： 

爾時，文殊師利問菴提遮曰：「汝今知生死義耶？」 

答曰：「以佛力故知。」 

又問曰：「若知者生以何為義？」 

答曰：「生以不生生為義。」 

又問曰：「云何不生生為義耶？」 

答曰：「若能明知地水火風四緣，畢竟未曾自得有所和合，而能隨其所宜有所說者，以



為生義。」 

又問曰：「若知地水火風，畢竟不自得有所和合為生義者，即應無有生相，將何為

義？」 

答曰：「雖在生處而無生者，是為正生，故說有義。」 

文殊又問曰：「死以何為義耶？」 

答曰：「死以不死死為義。」 

又問曰：「云何以不死死為死義耶？」 

答曰：「若能明知地水火風畢竟不自得有所散，而能隨其所宜，有所說者，是為死

義。」 

又問曰：「若知地水火風，畢竟不自得散者，即無死相，將何為義？」 

答曰：「雖在死處其心不亡者，是為正死，故說有義。」 

文殊師利又問曰：「常以何為義？」 

答曰：「若能明知諸法畢竟生滅變易無定如幻相，而能隨其所宜，有所說者，是為常

義。」 

又問：「若知諸法畢竟生滅無定如幻相者，即是無常義，云何將為常義耶？」 

答曰：「諸法生而不自得生，滅而不自得滅，乃至變易亦復如是，以不自得故，說為常

義。」 

又問曰：「無常以何為義？」 

答曰：「若知諸法畢竟不生不滅，隨如是相，而能隨其所宜有所說者，是為無常義。」 

又問曰：「若知諸法畢竟不生不滅者，即是常義，云何說為無常義耶？」 

答曰：「但以諸法自在變易無定相，不自得隨，如是知者，故說有無常義耶！」 

又問曰：「空以何為義？」答曰：「若能知諸法相，未曾自空，不壞今有，而能不空

空、不有有者，故說有空義。」 

又問曰：「若不空空、不有有者，即無有事，將何為空義耶？」 

其女菴提遮，則以偈答曰： 

「嗚呼！真大德，不知真空義，色無有自相，豈非如空也？ 

 空若自有空，則不能容色，空不自空故，眾色從是生。」 



爾時，文殊師利又問曰：「頗有明知生而不生相，為生所留者不？」 

答曰：「有，雖自明見，其力未充，而為生所留者是也。」 

又問：「頗有無知不識生性，而畢竟不為生所留者不？」 

答曰：「無！所以者何？若不見生性，雖因調伏少得安處，其不安之相常為對治。若能

見生性者，雖在不安處，而吉相常為現前。若不如是知者，雖有種種勝辯談說甚深典

籍，而即是生滅心。說彼實相密要之言，如盲辯色，因他語故，說得青黃赤白黑，而

不能自見色之正相；今不能見諸法者，亦復如是。但今為生，所生為死，所死者於其

人，即無生死之義耶！若為常無常所繫者，亦復如是。當知，大德！空者亦不自得

空，故說有空義耶！」 

與舍利弗論男女義。 

※參見《佛說長者女菴提遮師子吼了義經》卷 1 (CBETA, T14, no. 580, p. 964, b11-

c11)： 

時舍利弗復問其女曰：「汝之智慧辯才若此，佛所稱歎，我等聲聞之所不及，云何不能

離是女身色相？」 

其女答曰：「我欲問大德，即隨意答我。大德！今現是男不？」 

舍利弗言：「我雖色是男，而心非男也。」 

其女言：「大德！我亦如是，如大德所言，雖在女相，其心即非女也。」 

舍利弗言：「汝今現為夫所拘執，何能如此？」 

其女答曰：「大德！能自信己之所言不？」 

舍利弗言：「我之自言，云何不自信？」 

其女答曰：「若自信者，大德！前言說我色是男而心非男者，即心與色有所二用也。若

大德自信此言者，於我所不生有夫之惡見。大德自男，故生我女相，以我女色故，壞

大德心也；而自男見彼女者，則不能於法生實信也。」 

舍利弗言：「我於汝所，不敢生於惡見。」 

其女答曰：「但以對世尊故，不敢是實言也。若實不生惡見者，云何說我言：『汝今現

為夫所拘執耶？』是言從何而來？」 

舍利弗言：「我以久離習故，有此之言非實心也。」 

其女問曰：「大德！我今問者隨意答我，大德既言久離男女相者，大德！色久離？心久

離？」時舍利弗，默然不答。 



爾時，菴提遮以偈頌曰： 

「若心得久離，畢竟不生見，誰為作女人，於色起不淨？ 

 若論色久離，法本不自有，畢竟不曾污，將何為作惡？ 

 嗚呼今大德，徒學不能知，自男生我女，豈非妄想非。 

 悔過於大眾，於法勿生疑，我上所言說，是佛神力持。」 

 


